
	Բողոքարկման խորհուրդը «Հայաստանի Հանրապետության էկոնոմիկայի նախարարության մտավոր սեփականության գործակալության բողոքարկման խորհուրդ բողոքների և դիմումների ներկայացման և քննարկման կարգի» 35-րդ կետի համաձայն 25.02.09թ. հետծանուցմամբ փոստային առաքմամբ տեղեկացրել է MONTE CRISTO (IR 799456) ապրանքային նշանի սեփականատեր՝ CORPORACION HABANOS, S.A. (CU) ընկերությանը ROMARIN ապրանքային նշանների միջազգային գրանցումների հիմնապաշարում նշված նրա հասցեով (Avenida 3ra. No2006 entre 20 y 22 Miramar, Playa Ciudad de La Habana  CUBA) բողոքարկման խորհրդի կողմից «Գրանդ Քենդի» Հայ-Կանադական ՀՁ ՍՊԸ-ի 2009թ. փետրվարի 12-ի դիմումը քննարկման ընդունելու, նիստի անցկացման թվականի (2009թ. ապրիլի 28) և վայրի մասին՝ կցելով դիմումի պատճենը։ Չստանալով սեփականատիրոջից ոչ մի արձագանք, բողոքարկման խորհուրդը նպատակահարմար գտավ 25.03.09թ. ծանուցել նաև նրա ներկայացուցչին՝ Mr.RaՕl Sancho Valladares-ին (Avenida 3ra. No2006 entre 20 y 22 Miramar, Playa Ciudad de La Habana  CUBA)։ Սակայն համապատասխան փոստային ծանուցագրերը ետ չեն վերադարձել և որևէ տեղեկություն չկա այն մասին, թե հասցեատերերի կողմից ծանուցումները ստացվել են, թե ոչ։ 
	Բողոքարկման խորհրդի 2009թ. ապրիլի 28-ի նիստին սեփականատիրոջ որևէ ներկայացուցիչ չի ներկայացել, ինչպես նաև բողոքարկման խորհուրդը դիմումի վերաբերյալ որևէ  գրավոր արձագանք սեփականատիրոջից կամ նրա ներկայացուցչից չի ստացել։  

